
EES-STOFNANIR 
SAMEIGINLEGA EES-NEFNDIN 

FRAMKVÆMDARÁKVÖRÐUN FRAMKVÆMDASTJÓRNARINNAR  

(ESB) 2019/2166 

frá 16. desember 2019 

um breytingu á framkvæmdarákvörðun 2014/908/ESB að því er varðar færslu Serbíu og Suður-Kóreu  

í skrána yfir þriðju lönd og yfirráðasvæði þar sem kröfur um eftirlit og reglur eru taldar jafngildar að  

því er varðar meðhöndlun áhættuskuldbindinga samkvæmt reglugerð Evrópuþingsins og  

ráðsins (ESB) nr. 575/2013 (*) 

FRAMKVÆMDASTJÓRN EVRÓPUSAMBANDSINS HEFUR, 

með hliðsjón af sáttmálanum um starfshætti Evrópusambandsins, 

með hliðsjón af reglugerð Evrópuþingsins og ráðsins (ESB) nr. 575/2013 frá 26. júní 2013 um varfærniskröfur að því er varðar 

lánastofnanir og verðbréfafyrirtæki og um breytingu á reglugerð (ESB) nr. 648/2012 (1), einkum 107. gr. (4. mgr.),  

114. gr. (7. mgr.), 115. gr. (4. mgr.), 116. gr. (5. mgr.) og 142. gr. (2. mgr.), 

og að teknu tilliti til eftirfarandi: 

1) Í framkvæmdarákvörðun framkvæmdastjórnarinnar 2014/908/ESB (2) er mælt fyrir um skrá yfir þriðju lönd og 

yfirráðasvæði þar sem kröfur um eftirlit og reglur teljast vera jafngildar samsvarandi eftirlits- og reglufyrirkomulagi sem 

beitt er í Sambandinu í samræmi við reglugerð (ESB) nr. 575/2013. 

2) Framkvæmdastjórnin hefur framkvæmt frekara mat á eftirlits- og reglufyrirkomulaginu sem gildir um lánastofnanir í 

tilteknum þriðju löndum og yfirráðasvæðum. Þetta mat hefur gert framkvæmdastjórninni kleift að ganga úr skugga um 

hvort það fyrirkomulag sé jafngilt, eður ei, í þeim tilgangi að ákvarða hvernig eigi að meðhöndla viðeigandi flokka 

áhættuskuldbindinga sem um getur í 107., 114., 115., 116. og 142. gr. reglugerðar (ESB) nr. 575/2013. 

3) Jafngildið hefur verið ákvarðað með árangurstengdri greiningu á reglu- og eftirlitsfyrirkomulagi þriðja lands, sem metur 

getu þeirra til að ná fram sömu almennu markmiðum og eftirlits- og reglufyrirkomulag Sambandsins. Markmiðin vísa 

einkum til stöðugleika og heilleika bæði innlenda og alþjóðlega fjármálakerfisins í heild sinni, hversu skilvirk og 

viðeigandi vernd innstæðueigenda og annarra neytenda fjármálaþjónustu er, samstarfs milli mismunandi aðila 

fjármálakerfisins, þ.m.t. stjórnvalda og eftirlitsaðila, sjálfstæðis og skilvirkni eftirlits, og skilvirkrar framkvæmdar og 

framfylgdar viðkomandi staðla sem hafa verið samþykktir á alþjóðavettvangi. Til að ná fram sömu almennu markmiðum 

og eftirlits- og reglufyrirkomulag Sambandsins ætti eftirlits- og reglufyrirkomulag þriðja lands að uppfylla ýmsa  

rekstrar-, skipulags- og eftirlitsstaðla sem endurspegla nauðsynlega þætti í kröfum um eftirlit og reglum Sambandsins er 

gilda um viðkomandi flokka fjármálastofnana. 

4) Framkvæmdastjórnin hefur, í mati sínu, tekið til athugunar þróun í eftirlits- og reglufyrirkomulagi Serbíu og Suður-

Kóreu frá því að framkvæmdarreglugerð framkvæmdastjórnarinnar (ESB) 2019/536 (3) var samþykkt og tekið tillit til 

aðgengilegra upplýsinga, þ.m.t. mats Evrópsku bankaeftirlitsstofnunarinnar sem lagði til að telja ætti að eftirlits- og 

reglufyrirkomulagið sem gildir um lánastofnanar í þessum þriðju löndum jafngilt lagaramma Sambandsins að því er 

varðar 107. gr. (3. mgr.), 114. gr. (7. mgr.), 115. gr. (4. mgr.), 116. gr. (5. mgr.) og 142. gr. (2. mgr.) reglugerðar (ESB)  

nr. 575/2013. Framkvæmdastjórnin tekur enn fremur fram að Serbía hafi gert verulegar úrbætur á regluverki sínu til að 

berjast gegn peningaþvætti og fjármögnun hryðjuverka og að sú vinna haldi áfram. 

  

(*) Þessi ESB-gerð birtist í Stjtíð. ESB L 328, 18.12.2019, bls. 84. Hennar var getið í ákvörðun sameiginlegu EES-nefndarinnar nr. 65/2020 

frá 30. apríl 2020 um breytingu á IX. viðauka (Fjármálaþjónusta) við EES-samninginn, sjá EES-viðbæti við Stjórnartíðindi Evrópusam-

bandsins nr. 19, 9.3.2023, bls. 36. 

(1) Stjtíð. ESB L 176, 27.6.2013, bls. 1. 

(2) Framkvæmdarákvörðun framkvæmdastjórnarinnar 2014/908/ESB frá 12. desember 2014 um jafngildi krafna tiltekinna þriðju landa og 

yfirráðasvæða um eftirlit og reglur að því er varðar meðhöndlun áhættuskuldbindinga samkvæmt reglugerð Evrópuþingsins og ráðsins 

(ESB) nr. 575/2013 (Stjtíð. ESB L 359, 16.12.2014, bls. 155). 

(3) Framkvæmdarákvörðun framkvæmdastjórnarinnar (ESB) 2019/536 frá 29. mars 2019 um breytingu á framkvæmdarákvörðun 

2014/908/ESB að því er varðar skrána yfir þriðju lönd og yfirráðasvæði þar sem kröfur um eftirlit og reglur eru taldar jafngildar að því er 

varðar meðhöndlun áhættuskuldbindinga samkvæmt reglugerð Evrópuþingsins og ráðsins (ESB) nr. 575/2013 (Stjtíð. ESB L 92, 1.4.2019, 

bls. 3). 

5) Framkvæmdastjórnin hefur komist að þeirri niðurstöðu að í Serbíu og Suður-Kóreu sé til staðar eftirlits- og 

reglufyrirkomulag sem fullnægir ýmsum rekstrar-, skipulags- og eftirlitstöðlum sem eru a.m.k. jafngildir veigamiklum 

þáttum í eftirlits- og reglufyrirkomulagi Sambandsins sem gildir um lánastofnanir. Því þykir rétt að telja kröfur um eftirlit 

og reglur, sem gilda um lánastofnanir í Serbíu og Suður-Kóreu, a.m.k. jafngildar þeim sem beitt er í Sambandinu að því er 

varðar 107. gr. (3. mgr.), 114. gr. (7. mgr.), 115. gr. (4. mgr.), 116. gr. (5. mgr.) og 142. gr. (2. mgr.) reglugerðar (ESB) 

nr. 575/2013. 

6) Þess vegna ætti að breyta framkvæmdarákvörðun 2014/908/ESB með því að bæta Serbíu og Suður-Kóreu í viðeigandi skrá 

yfir þriðju lönd og yfirráðasvæði þar sem kröfur um eftirlit og reglur, að því er varðar meðhöndlun áhættuskuldbindinga 

sem fjallað er um í 107., 114., 115., 116. og 142. gr. reglugerðar (ESB) nr. 575/2013, eru taldar jafngildar regluverki 

Sambandsins. 

7) Skrárnar yfir þriðju lönd og yfirráðasvæði sem teljast vera jafngild að því er varðar viðeigandi ákvæði reglugerðar (ESB) 

nr. 575/2013 eru ekki tæmandi. Framkvæmdastjórnin mun með aðstoð Evrópsku bankaeftirlitsstofnunarinnar halda áfram 

að fylgjast reglulega með þróun eftirlits- og reglufyrirkomulags þriðju landa og yfirráðasvæða með það fyrir augum að 

uppfæra, eins og við á og a.m.k. á fimm ára fresti, skrárnar yfir þriðju lönd og yfirráðasvæði sem settar eru fram í 

framkvæmdarákvörðun 2014/908/ESB einkum að teknu tilliti til þróunar eftirlits- og reglufyrirkomulags í Sambandinu og á 

alþjóðavísu og í ljósi nýrra aðgengilegra upplýsinga sem máli skipta. 

8) Regluleg endurskoðun varfærnis- og eftirlitskrafna sem gilda í þeim þriðju löndum og yfirráðasvæðum sem talin eru upp í 

I. til V. viðauka við framkvæmdarákvörðun 2014/908/ESB ætti ekki að hafa áhrif á möguleika framkvæmdastjórnarinnar til 

að framkvæma sérstaka endurskoðun í tengslum við einstakt þriðja land eða yfirráðasvæði, hvenær sem er utan almennu 

endurskoðunarinnar, ef viðkomandi þróun veldur því að nauðsynlegt er fyrir framkvæmdastjórnina að endurmeta 

viðurkenninguna sem veitt var með framkvæmdarákvörðun 2014/908/ESB. Slíkt endurmat gæti leitt til þess að 

viðurkenningin á jafngildi verði afturkölluð. 

9) Ráðstafanirnar sem kveðið er á um í þessari ákvörðun eru í samræmi við álit evrópsku bankanefndarinnar. 

SAMÞYKKT ÁKVÖRÐUN ÞESSA: 

1. gr. 

Framkvæmdarákvörðun 2014/908/ESB er breytt sem hér segir: 

1) Í stað I. viðauka kemur texti I. viðauka við þessa ákvörðun. 

2) Í stað IV. viðauka kemur texti II. viðauka við þessa ákvörðun. 

3) Í stað V. viðauka kemur texti III. viðauka við þessa ákvörðun. 

2. gr. 

Ákvörðun þessi öðlast gildi á tuttugasta degi eftir að hún birtist í Stjórnartíðindum Evrópusambandsins. 

Gjört í Brussel 16. desember 2019. 

 Fyrir hönd framkvæmdastjórnarinnar, 

Ursula VON DER LEYEN 

forseti. 

I. VIÐAUKI 

„I. VIÐAUKI 

Skrá yfir þriðju lönd og yfirráðasvæði að því er varðar 1. gr. (lánastofnanir) 

1) Argentína 

2) Ástralía 

3) Brasilía 

4) Kanada 

5) Kína 

6) Færeyjar 

7) Grænland 

8) Guernsey 

9) Hong Kong 

10) Indland 

11) Mön 

12) Japan 

13) Jersey 

14) Mexíkó 

15) Mónakó 

16) Nýja-Sjáland 

17) Sádi-Arabía 

18) Serbía 

19) Singapúr 

20) Suður-Afríka 

21) Suður-Kórea 

22) Sviss 

23) Tyrkland 

24) Bandaríkin“ 

II. VIÐAUKI 

„IV. VIÐAUKI 

Skrá yfir þriðju lönd og yfirráðasvæði að því er varðar 4. gr. (lánastofnanir) 

1) Argentína 

2) Ástralía 

3) Brasilía 

4) Kanada 

5) Kína 

6) Færeyjar 

7) Grænland 

8) Guernsey 

9) Hong Kong 

10) Indland 

11) Mön 

12) Japan 

13) Jersey 

14) Mexíkó 

15) Mónakó 

16) Nýja-Sjáland 

17) Sádi-Arabía 

18) Serbía 

19) Singapúr 

20) Suður-Afríka 

21) Suður-Kórea 

22) Sviss 

23) Tyrkland 

24) Bandaríkin“ 

III. VIÐAUKI 

„V. VIÐAUKI 

Skrá yfir þriðju lönd og yfirráðasvæði að því er varðar 5. gr. (lánastofnanir og verðbréfafyrirtæki) 

Lánastofnanir: 

1) Argentína 

2) Ástralía 

3) Brasilía 

4) Kanada 

5) Kína 

6) Færeyjar 

7) Grænland 

8) Guernsey 

9) Hong Kong 

10) Indland 

11) Mön 

12) Japan 

13) Jersey 

14) Mexíkó 

15) Mónakó 

16) Nýja-Sjáland 

17) Sádi-Arabía 

18) Serbía 

19) Singapúr 

20) Suður-Afríka 

21) Suður-Kórea 

22) Sviss 

23) Tyrkland 

24) Bandaríkin 

Verðbréfafyrirtæki: 

1) Ástralía 

2) Brasilía 

3) Kanada 

4) Kína 

5) Hong Kong 

6) Indónesía 

7) Japan (takmarkast við rekstraraðila fjármálagerninga af gerð I) 

8) Mexíkó 

9) Suður-Kórea 

10) Sádi-Arabía 

11) Singapúr 

12) Suður-Afríka 

13) Bandaríkin“ 

  


